
“Татарстан Республикасы Җир кодексына үзгәрешләр кертү турында” Татарстан Республикасы законы проектына аңлатма

“Россия Федерациясе Шәһәр төзелеше кодексына һәм Россия Федерациясенең аерым закон актларына үзгәрешләр кертү турында” 2018 елның 3 августындагы  342-ФЗ номерлы Федераль закон (алга таба – 342-ФЗ номерлы Федераль закон) белән Россия Федерациясе Җир кодексына территорияләрдән файдалануның махсус шартлары булган зоналарны билгеләү мәсьәләләрен хокукый җайга салуны камилләштерүгә юнәлдерелгән нормалар өстәлде.
“Россия Федерациясе Урман кодексына һәм Россия Федерациясенең аерым закон актларына урманнар торгызуны һәм урманнар үстерүне камилләштерү өлешендә үзгәрешләр кертү турында” 2018 елның 19 июлендәге 212-ФЗ номерлы Федераль закон белән Россия Федерациясенең берничә закон актына урман фонды җирләре составын конкретлаштыру өлешендә үзгәрешләр кертелде.
Федераль законнардагы аерым үзгәрешләрне Татарстан Республикасы Җир кодексына (алга таба – Җир кодексы) кертергә кирәк. Шуңа бәйле рәвештә “Татарстан Республикасы Җир кодексына үзгәрешләр кертү турында” Татарстан Республикасы законы проекты әзерләнде.
Закон проекты белән Җир кодексының территорияләрдән файдалануның махсус шартлары булган зоналарны билгеләүнең аерым мәсьәләләренә кагылышлы 11, 12 һәм 281 статьяларына үзгәрешләр кертү каралган.
Моннан тыш, закон проекты белән Җир кодексының урман фонды җирләренә багышланган 13 статьясына үзгәрешләр кертү һәм эчтәлеге ягыннан аны Россия Федерациясе Җир кодексының 101 статьясы кебек итеп эшләргә тәкъдим ителә.
Шулай ук закон проекты белән Җир кодексының җирләрнең сыйфатын начарайтканда, җир кишәрлекләре милекчеләренең, җирдән файдаланучыларның, җир биләүчеләрнең һәм җир кишәрлекләрен арендалаучыларның хокукларын чикләгәндә чыгымнарны каплау турындагы 38 статьясына үзгәрешләр кертү каралган.
